
PER ADERIMIN E REPUBLIKES SE SHQIPERISE NE “MARREVESHJEN PER NXITJEN E
RESPEKTIMIT Ti MASAVE NDERKOMBETARE TE MENAXHIMIT DHE TE RUAJTJES SE
BURIMEVE NGA ANIJET E PESHKIMIT Ni DET TE HAPUR”

Né mbéshtetje t& neneve 78, 83 pika 1 dhe 121 pika 1 t€ Kushtetutés, me propozimin e Késhillit t&
Ministrave,

KUVENDI
I REPUBLIKES SE SHQIPERISE

VENDOSI:
Neni 1

Republika e Shqipérisé aderon né “Marréveshjen pér nxitjen e respektimit té€ masave ndérkombétare t&
menaxhimit dhe té ruajtjes s€ burimeve nga anijet ¢ peshkimit né det té hapur”, béré né Romé mé 24.11.1993.

Neni 2

Ky ligj hyn né fuqi 15 dit€ pas botimit né Fletoren Zyrtare.

Shpallur me dekretin nr.4608, daté 6.6.2005 té Presidentit té Republikés sé Shqipérisé,
Alfred Moisiu

MARREVESHJE
PER TE NXITUR RESPEKTIMIN E MASAVE NDERKOMBETARE TE MENAXHIMIT DHE RUAJTJES
SE BURIMEVE NGA ANIJET E PESHKIMIT NE DET TE HAPUR

Palét né kété Marréveshje,

- duke njohur gé t€ gjitha shtetet kané té drejtén g€ anijet e tyre té peshkojné né det t€ hapur, sipas
rregullave té ligjit ndérkombétar, ashtu si¢ pércaktohet né konventén e Kombeve té Bashkuara mbi ligjin e detit,

- duke njohur gjithashtu gé, sipas ligjit ndérkombétar, ashtu si¢ pércaktohet né konventén ¢ OKB-sé né
ligjin pér detin, té gjitha shtetet kané pér detyré t€ marrin ose té bashképunojné me shtetet e tjera né marrjen e
masave té tilla pér anijet e tyre respektive kombétare, t&€ domosdoshme pér ruajtjen e burimeve té gjalla né det té
hapur,

- duke njohur t& drejtén dhe interesin e t& gjitha shteteve pér zhvillimin e sektorit t& tyre t& peshkimit né
pérputhje me politikat e tyre kombétare dhe t€ nevojés s€ nxitjes sé bashképunimit midis vendeve né zhvillim, né
rritjen e kapaciteteve t€ tyre pér pérmbushjen e detyrimeve qé ato kané, né bazé té késaj Marréveshjeje,

- duke ditur g€ Axhenda e 21-t€ e miratuar nga Konferenca mbi Mjedisin dhe Zhvillimin e Kombeve t&
Bashkuara, u kérkon shteteve té ndérmarrin veprime efikase, né pérputhje me ligjin ndérkombétar, pér t€ luftuar
ndérrimin e flamuréve nga anijet e tyre si njé ményré pér shmangien e rregullave té ruajtjes dhe t€ menaxhimit
pér peshkimin né det t€ hapur,

- duke ditur gjithashtu qé Deklarata e Kankunit e miratuar nga Konferenca Ndérkombétare mbi
peshkimin e pérgjegjshém, u kérkon shteteve t€ ndérmarrin veprime n€ kété drejtim,

- duke mbajtur parasysh qé sipas Axhendés 21, shtetet angazhohen pér ruajtjen dhe pérdorimin e
géndrueshém té burimeve detare t€ gjalla né det té hapur,

- duke u béré thirrje shteteve té cilat nuk marrin pjesé né organizatat ose grupimet globale, rajonale ose
nénrajonale t€ peshkimit, t& anétarésohen ose mé miré t€ bashképunojné me kéto organizata, ose palét e kétyre
organizatave ose grupimeve, me qéllim pérmbushjen e detyrimeve pér zbatimin e ruajtjes ndérkombétare té
burimeve dhe masave menaxhuese,

- té vetédijshém mbi detyrimet e secilit shtet né ushtrimin efektiv té juridiksionit dhe kontrollit mbi
anijet q€ mbajné flamurin e tij, duke pérfshiré anijet e peshkimit dhe anijet e transportit t& peshkut,

- duke mbajtur parasysh qé praktikat e dhénies sé¢ flamurit dhe t€ ndérrimit t€ flamurit t€ anijeve t&
peshkimit, pérdoren si njé ményré pér t€ shmangur zbatimin e ruajtjes ndérkombétare dhe masave menaxhuese
pér burimet detare t€ gjalla dhe qé shtetet flamurmbajtése nuk pérmbushin pérgjegjésité e tyre kundrejt anijeve t&
peshkimit g€ mbajné flamurin e kétyre shteteve, jané ndér faktorét qé seriozisht pengojné efektshméring e kétyre



masave,

- duke kuptuar gé objektivat e késaj Marréveshjeje do té realizohen népérmjet pércaktimit té
pérgjegjésive t& shteteve flamurmbajtése kundrejt anijeve té€ peshkimit t€ pajisura me flamur nga ana e tyre dhe
qé veprojné né det t& hapur, duke pérfshiré dhe autorizimet e l€shuara nga shtetet flamurmbajté€se pér kéto
aktivitete, ashtu sikurse népérmjet forcimit t€ bashképunimit ndérkombétar dhe rritjes s€ transparencés,
népérmjet shkémbimit t€ informacionit mbi peshkimin né det t& hapur,

- duke nénvizuar qé kjo Marréveshje do té jeté pjesé e pandaré e Kodit Ndérkombétar té Drejtimit pér
njé peshkim t€ pérgjegjshém té aprovuar né Deklaratén e Kankunit,

- duke dashur té konkludojné njé Marréveshje Ndérkombétare né kuadér t& Organizatés s€ Kombeve té
Bashkuara pér Bujqésiné dhe Ushqimin qé kétej e tutje do t&€ quhet FAO, sipas nenit XIV t&€ Kushtetutés s¢ FAO-
S,

kané réné dakord si mé poshté:

Neni 1
Pércaktime

Né kuptim t€ késaj Marréveshjeje:

a) “Anije peshkimi” nénkupton ¢do anije e pérdorur ose qé parashikohet t€ pérdoret pér shfrytézimin
industrial t€ burimeve t€ gjalla detare, duke pérfshiré anijet mbéshtetése dhe ¢do anije tjetér t&€ pérfshiré né
veprimtaring e peshkimit;

b) “Ruajtje ndérkombétare t& burimeve dhe masa menaxhuese” nénkupton masa me géllim ruajtjen ose
menaxhimin e njé ose mé shumé llojeve té burimeve té gjalla detare, t€ cilat jané miratuar dhe zbatuar né
pérputhje me rregullat kryesore t€ ligjit ndérkombétar si¢ parashikohet né Konventén e Kombeve té Bashkuara té
1982 mbi ligjin pér detin. Kéto masa mund té miratohen gjithashtu nga organizatat globale, rajonale ose
nénrajonale t&€ peshkimit, objekte té t& drejtave dhe detyrimeve té€ anétaréve té tyre ose nga traktatet, ose nga
marréveshje té tjera ndérkombétare;

¢) “Gjatési” nénkupton:

1) pér ¢do anije t€ ndértuar pas 18 korrikut 1982, 96% (pér qind) e gjatésis€ s¢ pérgjithshme mbi vijén e
zhytjes né 85% (pér qind) t€ zhytjes mé t& vogél t€ modeluar, e matur nga pjesa e sipé€rme e kallumés ose
gjatésia nga pjesa ballore e bashit deri te vija e fletéve t€ timonit mbi kété vijé zhytjeje, n€ qofté se Eshté mé e
madhe. N€ anijet e ndértuara me karené té pjerrét, vija e zhytjes mbi t€ cilén matet gjatésia do t€ jeté paralele me
vijén e zhytjes s€ projektuar;

i) pér ¢do anije tjetér t€ ndértuar para 18 korrikit 1982, gjatésia e regjistruar &shté, ashtu si¢ Eshté e
regjistruar né regjistrat kombétaré ose regjistra té tjeré t¢ anijeve;

d) “regjistér i anijeve té peshkimit” nénkupton njé regjistér té anijeve té peshkimit, né té cilin jané té
regjistruar t&€ dhénat baz€ té anijeve té peshkimit. Ai mund té pérbéhet nga njé regjistér i vecanté pér anijet e
peshkimit ose njé pjesé e veganté e njé regjistri t€ pérgjithshém té anijeve;

e) “Organizaté integrimi ekonomik rajonal” nénkupton njé organizaté integrimi ekonomik rajonal, sé
cilés vendet anétare i kané transferuar kompetenca mbi ¢éshtjet q¢ mbulon kjo Marréveshje, duke pérfshiré
autoritetin e marrjes sé€ vendimeve detyruese pér vendet anétare t€ saj pér zbatimin e kéyre ¢éshtjeve;

f) “anije q€ kané t€ drejtén t€ mbajné flamurin e tyre” dhe “anije qé€ kané t€ drejtén té mbajné flamurin e
njé shteti” pérfshijné anije q€ kané t€ drejtén t&€ mbajné flamurin e njé vendi anétar t&€ njé organizate integrimi
ekonomik rajonal.

Neni 2
Zbatimi

1. Né zbatim té paragraféve t&€ méposhtém té kétij neni, kjo Marréveshje do té zbatohet pér t& gjitha
anijet e peshkimit, té cilat pérdoren ose do t€ pérdoren pér peshkim né det té hapur.

2. Njé palé mund té pérjashtojé anijet e peshkimit me gjatési mé t€ vogél se 24 metra, qé pérdorin
flamurin e saj nga zbatimi i késaj Marréveshjeje deri kur pala pércakton qé ky pérjashtim nuk do té shkelé
objektivat dhe géllimet e késaj Marréveshjeje, duke garantuar q€ kéto pérjashtime:

a) nuk do t€ merren parasysh ndaj anijeve t€ peshkimit qé€ kryejné aktivitet peshkimi né zonén e
peshkimit t& pércaktuar né paragrafin 3 t€ méposhtém, ndryshe nga anijet e peshkimit q¢ kané té drejtén t&
pérdorin flamurin e nj€ shteti bregdetar t€ asaj zone peshkimi;

b) nuk do té pérfshijné detyrimet e marra nga palét sipas paragafit 1 t& nenit 3 ose paragrafit 7 t& nenit 6
té késaj Marréveshjeje.

3. Pa asnjé paragjykim té klauzolave t& paragrafit 2 t€ mésipérm, né ¢do zoné peshkimi ku shtetet



kufitare bregdetare nuk kané€ deklaruar akoma zon€ ekskluzive ekonomike ose zoné ekuivalente t& juridiksionit
kombétar pér peshkimin, kéto shtete bregdetare, ashtu sikurse palét né kété Marréveshje mund té bien dakord ose
drejtpérdrejt, ose népérmjet organizatave t€ peshkimit rajonal t&€ pérshtatshme, t€ vendosin njé gjatési minimale
té anijeve t€ peshkimit né bazé t€ té cilit kjo Marréveshje nuk do té zbatohet ndaj anijeve t€ peshkimit qé
pérdorin flamurin e secilit prej kétyre vendeve bregdetare dhe q€ veprojné ekskluzivisht n€ kété€ zoné peshkimi.

Neni 3
Pérgjegjésité e shtetit flamurmbajtés

1. a) Secila palé do té marré masat e nevojshme me géllim qé té sigurojé qé anijet e peshkimit qé
mbajné flamurin e saj t& mos zhvillojné asnjé aktivitet q¢ démton efektivitetin e ruajtjes ndérkombétare t&
burimeve dhe masave menaxhuese.

b) NE zbatim té€ pikés sé mésipérme, njé palé qé ka béré njé pérjashtim pér anijet ¢ peshkimit gé¢ mbajné
flamurin e saj, mé té vogla se 24 metra gjatési, sipas paragrafit 2 t&€ nenit 2, n€ zbatimin e kérkesave t&€ késaj
marréveshjeje, kjo Pal€ do té marré masa efektive kundrejt ¢do anijeje t€ tillé peshkimi q€ démton efektivitetin e
ruajtjes ndérkombétare té burimeve dhe masave menaxhuese. Kéto masa duhet t€ jené té tilla q€ té sigurojné qé
njé anije peshkimi t&€ mos kryejé aktivitete ¢ démtojné efektivitetin e ruajtjes ndérkomnbétare t€ burimeve dhe
masave menaxhuese.

2. Né vecanti, asnj€ pal€ nuk do té lejojé q€ nj€ anije peshkimi, q¢ mban flamurin e saj, t€ pérdoret pér
peshkim né det t& hapur né qoft€ se nuk &shté e autoriozuar té€ b&jé njé gjé té tillé nga autoriteti kompetent ose
autoritetet e asaj pale. Njé anije peshkimi e autorizuar duhet t€ peshkojé né pérputhje me kushtet e autorizimit.

3. Asnjé Palé nuk do t& autorizojé njé anije peshkimi q€ mban flamurin e saj t& pérdoret pér peshkim né
det té hapur, deri atéheré kur kjo palé té jeté n€ gjendje q€, duke mbajtur parasysh lidhjet qé ekzistojné midis saj
dhe njé anijeje peshkimi si mé sipér, t€ ushtrojé plotésisht pérgjegjésité e saj sipas késaj Marréveshjeje ndaj asaj
anijeje peshkimi.

4. Atéheré kur nj€ anije peshkimi, e cila éshté autorizuar t€ pérdoret pér peshkim né det t€ hapur nga njé
palé, pérfundon s€¢ mbajturi flamurin e asaj pale, autorizimi i peshkimit né det t€ hapur do té€ konsiderohet i
pavlefshém.

5.a) Asnjé pal€ nuk do t€ autorizoj€ njé€ anije peshkimi té regjistruar mé par€ né territorin e palés tjetér
dhe qé ka démtuar efektivitetin e ruajtjes ndérkombétare t€ burimeve dhe masave menaxhuese, pér t’u pérdorur
pér peshkim né det t& hapur, n€ qofté se nuk plotéson kéto kushte:

1) T€ keté pérfunduar ¢do periudhé pezullimi nga njé palé tjetér i njé autorizimi pér kété anije peshkimi,
pér t’u pérdorur pér peshkim né det t€ hapur; dhe

i) Asnjé autorizim pér kété anije peshkimi pér t’u pérdorur pér peshkim né det t&€ hapur t’i jeté hequr
nga njé palé tjetér né tre vitet e fundit.

b) Klauzolat e nénparagrafit (a) t€ mésipérm do t& zbatohen gjithashtu kundrejt anijeve té peshkimit t&
regjistruara mé paré né territorin e njé shteti, i cili nuk éshté palé né kété Marréveshje, me kusht qé té keté
informacion t&€ mjaftueshém pér palén né lidhje me rrethanat né té cilat autorizimi pér t& peshkuar éshté pezulluar
ose hequr.

¢) Klauzolat e paragraféve (a) dhe (b) nuk do t&€ zbatohen atéheré kur pronésia e anijes sé peshkimit ka
ndryshuar né€ vijim dhe pronari i ri jep garanci t€ mjaftueshme pér t€ vértetuar qé pronari ose operatorét
paraardhés nuk kan€ mé asnjé interes ligjor, pérfitues ose financiar n€ pronésiné e késaj anijeje peshkimi.

d) Me pérjashtim t€ kérkesave té nénparagraféve (a) dhe (b) t&€ mésipé€rm, njé palé mund té autorizojé
njé anije peshkimi, s€ cilés kéto nénparagrafe mund t’i zbatohen ndryshe, q€ t&€ pérdoret pér peshkim né det t&
hapur, atéheré kur pala né fjalé, pasi éshté njohur me faktet themelore, duke pérfshiré rrethanat né té cilat
autorizimi pér peshkim &shté hequr nga njé Palé ose shtet tjetér, pércakton q€ dhénia e njé autorizimi pér
pérdorimin e anijes pér peshkim né det t& hapur nuk do t€ cenojé objektivat dhe qéllimin e késaj Marréveshjeje.

6. Cdo palé do té sigurojé qé t€ gjitha anijet e peshkimit qé mbajné flamurin e saj dhe qé jané regjistruar
né regjistrin e mbajtur sipas nenit 4 jané t&€ shénjuara né até ményré q€ t€ mund t€ identifikohen lehtésisht né
pérputhje me standardet e pérgjithshme té pranuara, si¢ jané specifikimet standarde t&€ FAO-s pér shénjimin dhe
identifikimin e anijeve t&€ peshkimit.

7. Cdo palé do té sigurojé qé€ ¢do anije peshkimi, g¢ mban flamurin e saj, ta furnizojé at€ me
informacionin e nevojshém mbi veprimtariné e saj me géllim g€ t’i mundésojé palés plotésimin e detyrimeve
sipas késaj Marréveshjeje, duke pérfshiré né vecanti informacionin né lidhje me zonén e veprimtarisé sé saj té
peshkimit dhe me zéniet dhe zbarkimet e produkteve té saj.

8. Cdo palé do té marré masa shtrénguese kundrejt anijeve t&€ peshkimit qé mbajné flamurin e saj, té
cilat veprojné né kundérshtim me klauzolat e késaj Marréveshjeje, duke pérfshiré, at€heré kur shihet e
arsyeshme, vendosjen e gjobave pér shkeljen e kétyre kérkesave né legjislacionin kombétar. Sanksionet e
zbatuara kundrejt kétyre shkeljeve duhet té€ jené mjaftueshmérisht t€ rénda pér t€ qené efektive dhe g€ t&



sigurojné plotésimin e detyrimeve té késaj Marréveshjeje dhe t’i heqin shkelésve té ardhurat e pérfitura nga
aktiviteti 1 tyre i paligjshém. Kéto sanksione pér shkelje t& rénda, pérfshijné refuzimin, pezullimin ose heqjen e
autorizimit t€ peshkimit né det t& hapur.

Neni 4
Regjistrat e anijeve té peshkimit

Cdo palg, pér géllimet e késaj Marréveshjeje, do t€ mbajé njé regjistér pér anijet e peshkimit qé mbajné
flamurin e saj dhe té autorizuara pér t’u pérdorur pér peshkim né det té hapur, dhe do t€ marré masa té tilla, nése
mund té jené t& nevojshme, pér té siguruar qé té gjitha anijet e peshkimit té jené té regjistruara né kété regjistér.

Neni 5
Bashképunimi ndérkombétar

1. Palét do té€ bashképunojné né ményré t&€ pérshtatshme pér zbatimin e késaj Marréveshjeje dhe né
ményré té veganté, do té shkémbejné informacion, duke pérfshiré materiale evidentuese, né lidhje me aktivitetin
e anijeve t&€ peshkimit me qéllim qé t€¢ ndihmojné shtetin flamurmbajté€s né identifikimin e kétyre anijeve té
peshkimit q¢ mbajné flamurin e saj té raportuara né aktivitete q€ démtojné ruajtjen ndérkombétare t€ burimeve
dhe masat menaxhuese, me géllim pérmbushjen e detyrimeve sipas nenit 3.

2. Kur njé anije peshkimi gjendet vullnetarisht né njé port té njé pale, t&€ ndryshme nga ai i shtetit
flamur, dhe Pala atéher€ kur ka dyshime t€ arsyeshme pér t& besuar q€ ajo anije peshkimi éshté pérdorur né njé
aktivitet g€ démton efektivitetin e ruajtjes ndérkombétare t€ burimeve dhe masave menaxhuese, do té€ njoftojé
menjéheré pér kété shtetin flamurmbajtés. Palét mund té ndérmarrin veprime né pérputhje me detyrimet e
shteteve portuale pér masat hetimore né qofté€ se ato do t€ konsiderohen té domosdoshme pér té€ pércaktuar nése
ajo anije peshkimi &shté pérdorur né kundérshtim me klauzolat e késaj Marréveshjeje.

3. Palét, atéheré kur &shté e nevojshme dhe né ményré t€ drejté, do t€ hyjné€ né marréveshje
bashképunimi ose mirékuptimi t€ asistences s€ pérbashkét mbi baza globale, rajonale, nénrajonale ose dypaléshe,
me qéllim nxitjen e pérmbushjs s€ objektivave t€ késaj Marréveshjeje.

Neni 6
Shkémbimi i informacionit

1. Cdo Palé do t€ béjé té disponueshém vullnetarisht né FAO informacionin e méposhtém pér ¢do anije
peshkimi té regjistruar né regjistrin e kérkuar nga neni 4:

a) emrin e anijes s€ peshkimit, numrin e regjistrit, emrat ¢ méparshém (nése njihen), dhe portin e
regjistrimit;

b) flamurin e méparshém (né qofté se ka);

¢) sinjalin e radio-thirrjes ndérkombétare (né€ qofté se ka);

d) emrin dhe adresén e pronarit ose pronaréve;

e) kur dhe ku éshté prodhuar;

f) llojin e anijes;

g) gjatésing.

2.Cdo palé, sa té jet€ e mundur, do t&€ b&jé t&€ disponueshém né FAO informacionin e méposhtém shtesé
kundrejt ¢do anijeje t& regjistruar né€ regjistrin e kérkuar nga neni 4:

a) emrin dhe adresén e operatorit (menaxherit) ose operatoréve (menaxheréve) (né rast se ka);

b) llojin e metodés ose metodave t€ gjuetisé;

¢) llojin e zhytjes;

d) gjerésiné maksimale;

e) tonazhin Lord t€ regjistruar (GRT);

f) fuginé e motorit ose motoréve kryesoré.

3. Cdo Palé do té njoftojé menjéheré né FAO ¢do modifikim té informacionit t€ renditur né paragrafét 1
dhe 2 té kétij neni.

4. FAO do t€ qarkullojé periodikisht inforamcionin e marré sipas paragraféve 1, 2 dhe 3 t& kétij neni te
té gjitha palét dhe, sipas kérkesés, individualisht te secila palé. FAO, gjithashtu, né pérputhje me kufizimet e
vendosura nga pala e interesuar né lidhje me shpérndarjen e informacionit, do té japé kété informacion pas
kérkesés individuale t€ ¢do organizate peshkimi globale, rajonale, ose nénrajonale.

5. Cdo Palg gjithashtu do t& informojé menjéheré FAO-n mbi:

a) ¢do shtesé€ né regjistér;

b) ¢do fshirje nga regjistri dhe arsyen pér:



i) hegjen doré ose mosrinovimin vullnetarisht t€ autorizimit t€¢ peshkimit nga pronari ose operatori i
anijes sé peshkimit;

ii) hegjen e autorizimit t€ peshkimit t€ l€shuar ndaj njé anijeje peshkimi sipas paragrafit 8 t€ nenit 3;

iii) faktin qé anija e peshkimit né€ fjalé nuk mban mé flamurin e saj;

iv) dérgimin népér skrap, daljen jashté pérdorimit ose humbjen e anijes sé peshkimit né fjalé; ose

v) ¢do arsye tjetér.

6. Kur informacioni i jepet FAO-s sipas paragrafit 5(b) t€ mésipérm, pala e interesuar do té specifikojé
cilat nga arsyet e renditura né kété paragraf jané té€ zbatueshme.

7. Cdo palé do té informojé FAO-n mbi:

a) ¢do pérjashtim g€ ajo ka vendosur sipas paragrafit 2 té nenit 2, numrin dhe llojin e anijeve té
peshkimit té pérfshira dhe zonat gjeografike né té cilat kéto anije peshkimi veprojné; dhe

b) ¢cdo marréveshje té arritur sipas paragrafit 3 t& nenit 2.

8. a) Cdo palé do t&é dérgojé menjéheré né FAO té gjitha informacionet e réndésishme né lidhje me ¢do
anije peshkimi q¢ mban flamurin e saj dhe q¢ démton efektivitetin e ruajtjes ndérkombétare té burimeve dhe
masave menaxhuese, duke pérfshiré dhe identitetin e anijes ose anijeve t€ peshkimit t€ pérfshira dhe masat e
marra nga ana e palés né respektimin e kétyre aktiviteteve. Raportet mbi masat e marra nga ana e palés mund t&
jené objekt i disa kufizimeve sipas kérkesave té legjislacionit kombétar pér t€ respektuar konfidencialitetin, duke
pérfshir€, né ményré té vecanté, konfidencialitetin pér masat qé jané marré dhe qé nuk jané akoma
pérfundimtare.

b) Cdo palg, atéheré kur ka dyshime t€ arsyetuara té besojé qé njé anije peshkimi q€ nuk mban flamurin
e saj éshté e pérfshiré né njé aktivitet g€ démton efektshmériné e ruajtjes ndérkombétare t€ burimeve dhe masave
menaxhuese, do t’ia paraqesé két€ shtetit flamurmbajtés té interesuar dhe nése &shté e arsyeshme, t’ia paragesé
FAO-s. Ajo do t’i japé shtetit flamurmbajtés t€ gjitha evidentimet e mbéshtetura dhe mund t’i japé FAO-s njé
pérmbledhje té kétyre evidentimeve. FAO nuk do té qarkullojé kété informacion deri né até kohé qé shteti
flamurmbajté€s ka mundésiné té komentojé né bazé té dokumentacionit dhe evidencave té paraqitura, ose té
kundérshtoj€ né rast se mund ta béjé.

9. Cdo Palé do t&€ informojé FAO-n pér ¢do rast kur njé Palé, sipas paragrafit 5(d) t€ nenit 3, ka dhéné
njé autorizim pa marré parasysh kérkesat e paragrafit 5(a) ose 5(b) t€ nenit 3, informacioni do t& pérfshijé t&
dhéna t€ padiskutueshme qé lejojné identifikimin e anijes s€¢ peshkimit dhe pronarin dhe operatorin dhe, nése
&shté e mundur, ¢do informacion né lidhje me vendimin e palés.

10. FAO do té qarkullojé menjéheré informacionin e marré sipas paragraféve 5, 6, 7, 8 dhe 9 t&€ kétij
neni te té gjitha Palét dhe, né bazé t& kérkesés, individualisht te secila palé. FAO gjithashtu, duke zbatuar ¢do
kufizim t€ vendosur nga pala e interesuar né lidhje me shpérndarjen e informacionit, do t€ japé kété informacion
menjéheré sipas kérkesés individuale t€ ¢do organizate peshkimi globale, rajonale ose nénrajonale.

11. Palét do té shkémbejné informacionin né lidhje me zbatmin e késaj Marréveshjeje, pérfshiré edhe
népérmjet FAO-s dhe organizatave t€ duhura té tjera t&€ peshkimit né nivel global, rajonal dhe nénrajonal.

Neni 7
Bashképunimi me vendet né zhvillim

Palét do té bashképunojné né nivel global, rajonal dhe nénrajonal ose dypalésh dhe, si¢ éshté e
pérshtatshme, me mbéshtetjen e FAO-s dhe organizatave t€ tjera ndérkombétare ose rajonale, pér t&€ dhéné
asistencé, duke pérfshiré asistencén teknike, paléve q€ jané vende né zhvillim, me qéllim qé t’i mbéshtesé ato né
plotésimin e detyrimeve té késaj Marréveshjeje.

Neni 8
Jopalét

1. Palét do té inkurajojné ¢do shtet jopalé té késaj Marréveshjeje t€ pranojné kété Marréveshje dhe do t&
inkurajojné ¢do jopal€ té aprovojé ligje dhe rregullore g€ kané t€ béjné me kérkesat e késaj Marréveshjeje.

2. Palét do té bashképunojné né ményré konsistente me kété Marréveshje dhe me ligjin ndérkombétar,
me qéllim g€ anijet e peshkimit q€ mbajné flamurin e jopaléve t€ mos pérfshihen né aktivitete q¢ démtojné
efektshméring e ruajtjes ndérkombétare té burimeve dhe masave menaxhuese.

3. Palét do t€ shkémbejné€ informacion midis tyre qoft€ n€ ményré té€ drejtpérdrejté, ashtu edhe
népérmjet FAO-s, kundrejt aktiviteteve q€ anijet e peshkimit q¢ mbajné flamurin e jopaléve t€ mos démtojné
efektivitetin e ruajtjes ndérkombétare t€ burimeve dhe masave menaxhuese.

Neni 9
Zgjidhja e mosmarréveshjeve



1. Secila palé mund té kérkojé konsultime me ¢do palé tjetér ose palét mbi ¢do mosmarréveshje né
lidhje me interpretimin ose aplikimin e klauzolave t€ késaj Marréveshjeje, me qéllimin pér té arritur né njé
zgjidhje t€ ndérsjell€, t& kénaqshme, sa mé shpejt qé t€ jeté e mundur.

2. Né rast se mosmarréveshjet nuk zgjidhen népérmjet konsultimeve né njé kohé té arsyeshme, palét e
mésipérme do t€ konsultohen midis tyre sa mé shpejt qé t€ jet¢ e mundur, me qéllim zgjidhjen e
mosmarréveshjeve népérmjet negociatave, hetimit, ndérmjetésisé, pajtimit, arbitrimit, zgjidhjes ligjore ose
mjeteve t€ tjera pagésore n€ dispozicion té tyre.

3. Cdo mosmarréveshje e kétij karakteri e pazgjidhur né kété ményré, me pélqimin e té gjitha paléve né
mosmarréveshje, do t’i referohet pér zgjidhje vendimit t&€ Gjykatés Ndérkombétare té Drejtésisé, Gjykatés
Ndérkombétare pér Ligjin e Detit, qé ka hyré né fuqi me Konventén e Kombeve té Bashkuara me ligjin e detit t&
1982 ose népérmjet arbitrimit. N& rast t€ déshtimit té arritjes s€ njé marréveshjeje bazuar né Gjykatén
Ndérkombétare té Drejtésisé, né Gjykatén Ndérkombétare té Ligjit t& Detit ose arbitrimit, palét do té vazhdojné
té konsultohen dhe té bashképunojné me géllim arritjen e njé zgjidhjeje pér mosmarréveshjen né pérputhje me
rregullat e ligjit ndérkombétar g€ lidhen me ruajtjen e burimeve detare té gjalla.

Neni 10
Pranimi

1. Kjo Marréveshje do té jeté e hapur pér pranim nga secili anétar ose anétar i asociuar i FAO-s, dhe
¢do shteti joanétar q€ €shté anétar i Kombeve té Bashkuara ose ¢do agjencie té specializuar t&€ Kombeve té
Bashkuara ose Agjencisé Ndérkombétare t& Energjisé Atomike.

2. Pranimi i késaj Marréveshjeje do té b&het i vlefshém népérmjet depozitimit t& instrumentit t&
pranimit te Drejtori i Pérgjithshém i FAO-s q€ mé poshté do té referohet si Drejtori i Pérgjithshém.

3. Drejtori i Pérgjithshém do té informojé t€ gjitha palét, t& gjithé anétarét dhe anétarét e asociuar té
FAO-s dhe Sekretarin e Pérgjithshém té Kombeve t&€ Bashkuara pér té gjitha instrumentet e pranimit té marra.

4. Kur njé organizaté integrimi ekonomik rajonal béhet palé e késaj Marréveshjeje, si organizaté
integrimi ekonomik rajonal, né pérputhje me klauzolat e nenit 1.7 t&€ Kushtetutés s€¢ FAO-s, n€ ményré té
pérshtatshme, do t€ njoftojé kéto modifikime ose sqarime t€ deklaratés sé€ saj t€ kompetencave té paraqitura sipas
nenit IL.5 t& Kushtetutés s€ FAO-s si¢ mund t€ jeté e nevojshme, né dritén e pranimit t€ késaj Marréveshjeje. Cdo
palé e késaj Marréveshjeje, né ¢do kohé mund t’i kérkojé organizatés sé integrimit ekonomik rajonal q&€ éshté
palé me kété Marréveshje qé té japé informacion se cila, midis organizatés sé integrimit ekonomik rajonal dhe
shteteve t€ saj anétare, &shté pérgjegjése pér zbatimin e ¢do ¢éshtjeje t€ vecanté té parashikuar nga kjo
Marréveshje. Organizata e integrimit ekonomik rajonal do té sigurojé kété informacion né njé kohé té arsyeshme.

Neni 11
Hyrja né fuqi

1. Kjo Marréveshje do té hyjé né fuqi ditén e marrjes nga Drejtori i Pérgjithshém té instumentit t& njézet
e pesté té pranimit.

2. Pér kuptimin e kétij neni, njé instrument pranimi i depozituar nga njé organizaté integrimi ekonomik
rajonal nuk do t€ llogaritet shtesé me até t&€ depozituar nga shtetet anétare t&€ késaj organizate.

Neni 12
Vérejtjet

Pranimi i késaj Marréveshjeje mund té jeté objekt i vérejtjeve, té cilat duhet t€ béhen efektive vetém pas
pranimit unanim nga té gjitha palét e késaj Marréveshjeje. Drejtori i Pérgjithshém do té njoftojé pér kété té gjitha
palét pér ¢do vérejtje. Palét, té cilat nuk jané pérgjigjur brenda tre muajsh nga data e marrjes sé€ njoftimit, do t&
konsiderohen qé kané pranuar vérejtjen. Mospranimi i késaj vérejtjeje do t€ thoté qé shteti ose organizata e
integrimit ekonomik rajonal nuk do t€ béhet palé e késaj Marréveshjeje.

Neni 13
Amendimet

1. Cdo propozim nga njé palé pér amendimin e késaj Marréveshjeje do t€ komunikohet te Drejtori i
Pérgjithshém.

2. Cdo amendament i propozuar pér két€ Marréveshje, marré nga Drejtori i Pérgjithshém nga njé palé
do té paraqitet né njé sesion t& rregullt ose t€ jashtézakonshém té Konferencés pér aprovim, né qofté se
amendimi pérfshin ndryshime té réndésishme teknike ose imponon detyrime shtesé pér palét, ai duhet té shikohet
nga njé komitet specialistésh té thirrur nga FAO pérpara Konferencés.

3. Njoftimi pér ¢do amendament t€ propozuar té késaj Marréveshjeje do t’u béhet paléve nga Drejtori i



Pérgjithshém jo mé voné se data kur do té shpérndahet axhenda e sesionit t&€ Konferencés né té cilén kjo ¢éshtje
do té merret n€ konsideratg.

4. Cdo amendament i tillé i propozuar i késaj Marréveshejeje do té marré aprovimin e Konferencés dhe
duhet t€ hyjé né fuqi nga dita e tridhjet€ pas pranimit nga dy té tretat e paléve. Amendime q€ kérkojné detyrime
té reja pér palét, n€ ¢do rast, duhet t€ hyjné n€ fuqi pér t€ respektuar secilén palé vetém me pranimin e tij dhe pas
tridhjeté dit€ve pas kétij pranimi. Cdo amendim do t€ konsiderojé futjen e detyrimeve té reja pér palét, me
pérjashtim kur Konferenca me konsensus, né aprovimin e amendamentit t€ vendosé ndryshe.

5. Instrumenti i pranimit t& amendmentit q€ parashikon futjen e detyrimeve té reja do té depozitohet te
Drejtori i Pérgjithshém, i cili do t€ informojé t&é gjitha palét mbi marrjen e pranimit dhe hyrjen né fuqi t&
mendimit.

6. Pér kuptimin e kétij neni, njé instrument pranimi i depozituar nga njé organizaté integrimi ekonomik
rajonal nuk do t€ llogaritet si shtesé e atyre té depozituara nga shtetet anétare té késaj organizate.

Neni 14
Térheqja

Secila palé mund t€ térhiget nga kjo Marréveshje né ¢do kohé pas kalimit t€ dy viteve nga data né t&
cilén kjo Marréveshje ka hyré né fuqi né respektimin e secilés palé, népérmjet njoftimit me shkrim té késaj
térheqjeje te Drejtori i Pérgjithshém, i cili do t€ informojé menjéheré té gjitha palét dhe anétarét dhe anétarét e
asociuar t&¢ FAO-s pér kété té€rheqje. Térheqja do t€ b&het efektive né fund t€ vitit kalendarik n€ vijim té atij n€ té
cilin njoftimi i térheqjes €shté marré nga Drejtori i Pérgjithshém.

Neni 15
Pérgjegjésité e depozituesit

Drejtori i Pérgjithshém do t€ jeté depozituesi i késaj Marréveshjeje. Depozituesi duhet:

a) t€ dérgojé kopje t& vértetuara t€ késaj Marréveshjeje secilit anétar ose anétar i asociuar i FAO-s dhe
atyre shteteve joanétare g€ mund t€ b&hen palé€ e késaj Marréveshjeje;

b) té marré masa pér regjistrimin e késaj Marréveshjeje, me hyrjen e saj né fuqi, me Sekretariatin e
Kombeve té Bashkuara né€ pérputhje me nenin 102 t&¢ Marréveshjes s¢ Kombeve té Bashkuara;

¢) té informojé ¢do anétar ose anétar i asociuar t€ FAO-s, ose ¢do shtet joanétar q€ mund té béhet palé e
késaj Marréveshjeje té:

1) instrumenteve t€ pranimit t€ depozituara né pérputhje me nenin 10;

1) datés sé€ hyrjes né fuqi t€ késaj Marréveshjeje né pérputhje me nenin 11;

iii) propozimeve dhe amendamenteve t€ késaj Marréveshjeje dhe hyrjen e tyre né fuqi né pérputhje me
nenin 12;

iv) térhegjes nga kjo Marréveshje sipas nenit 14.

Neni 16
Autenticiteti i tekstit

Tekstet n€ gjuhén arabe, kineze, angleze, franceze dhe spanjolle té€ késaj Marréveshjeje jané autentikisht
té barabarté.



